Leterey)i Poli a tun Filemo a ke
Mpe yii a yaa yii cé ma jwo yii jye
letereni funno jwumpe e ke

Jwumpe Nintanmpe pu nye na Yesu kyaa yu ke,
Polia purujwo Filemo 4, kauuda puna. Filemona
mpyi shinbwo, bilinani wa na mpyi u 4, uru mege
na mpyi Onezimu. Ka uru bilinayi si mpa fé.

Lir'a pi ta pi a Poli ct a to kasuyi 1 Kile Jwumpe
njwuyi kurugo. Nye ka Onezimu si fé a sa uye ta
Poli yyére kasuyi 1. Nye lir'a pyi ke, ka Poli si wa na
Yesu kyaa yu Onezimu a fo u a pa da Yesu na. Lire
kantugo ka uu Poli tege Yesu kani njwuri na supyire
sannt'd. U kyaa mpyi a tdan Poli & see sel'e fo Poli
mpyi maha u pyi uru jyani ma taanni na Kile kuni
1. Nye téni la a pa no, ka Poli si li Iwd uye funy'i na
uru si Onezimu nuruno n-tuugo Filemo 4.

Lire téni i, bilini n'a mpyi a fé, ka pi i nur'a u
ta a c(, u nuyufoon)i mpyi maha u kyérege, lire nye
me maha u bo. Lire e Poli a nge letereni séme a
kan Filemo 4, maa yijwo u a na Onezimu ka nur'a
no u na, u aha u ct bhiliwe fiige me, gka u u c u
cinmpworo fiige ma taanna nd Kile kuni i. Poli zoni
mpyi na nkure mpe jwumpe tajwuge e Filemo &
Onezimu kyaa na me, naha kurugo ye u mpyi a
teen nd 1'e na ur'a jwo a kuurno cyage nkemu na ke,
na Filemo si li pyi n-toro kuru cyage taan. Puru
mpe jwumpe cye kurugo, Polimpyia yiféen a cyan
Filemo taan na u Onezimu cye yaha bilere na.

Poli a Filemo shécre

1 Mii Poli u pye kasuni i Yesu Kirisita kurugo ke,
mii na wuu cinmpwororn)i Timoti u a ge letereni tun
mu Filemo 4, wuu cevooni nd wuu bdarapyineeni,
2na mu Afya 4 wuu cinmpworocwor)i nd mu Arisipi
u & wuu tege zhileni na Kile jwumpe yyaha yyére
zheéni kurugo ke, na danafeebii pi maha piye binnini
mu Filemo bage e ke. 3 Wuu Tupi Kile nd wuu
Kafoopi Yesu Kirisita pi nwo yii na, pi i yyeninke
kan yii .

Poli a ldgo na ddnafeebii kyal'a tdaan Filemo a

4Filemo, tere o tere e mii a Kile ndare ke, miimaha

u shéere mu kurugo, > naha na ye mii a 16go na
Kile shiinbii kyal'a tdan mu &, ali nume mu a maye
tline Kafooni Yesu na. ¢ Lire kurugo mii na Kile
ndare mu 4, Kile kuniI'a wuu pyi wuu a wws ke, ba
kuru wwoneege si mpyi s'a sl yyaha na me, yaayi
nincennyi wuu a ta Kirisita & ke, kuru wwoneege
ku ma pyi ma yire cé a nwo. 7 Pyinkanni na Kile
wuubii kyal'a tdan mu a ke, lir'a mii funnke tdan
maa maban le mii i sel'e. Mii cinmpworopi, lire
mpyini cye kurugo, mu a Kile wuubii zOmpyaagii
waha.

Poli a Filemo ndare bilinani Onezimu kyaa na

8 Lire kurugo mii si kyaa ninkin cya mu 4. Ma
tdanna nd wuu wwoneege e Kirisita na, mii mpyi
na si n-ja fanha cydn mu na mu u li pyi. 9 Nka Kile
wuubii ntaannamagare ti nye mu i ke, tire kurugo
mii si mu pdare ma a li pyi. Funyo cwo li na na
mii Poli yyecwugo wuni pi a cl a to kasuni i Yesu
Kirisita kurugo ke, mii u na mu pdare. 10 Onezimu
kurugo mii na mu ndare, paha na ye u a pyi nume
mii pya Yesu Kirisita wwoneege e naha kasuni i.

11 Teni l'e, u kapnwoo mpyi mu & me. Nka nume, u
kanwoon'a ta mii nd mu 4. 12 Ali ma li ta u kyal'a
waha mii na ba mii yabilini kan'a waha naye na
me, mii si u nUruno n-tugo mu 4. 13 Ma mii yaha
naha kasunii Jwumpe Nintanmpe njwuyi kurugo,
li mpyi na si n-tdan mii i ma u yaha naye taan, u
raa karii pyi mii 4 mu cyaga. 14 Nka mii a li s5np'a
ta na mii nye a yaa mii u kyaa pyi mu kantugo na
mii nye a li jwo mu &, ka mu u li oon shwo ma ye.
Mii la nye si mu kdrama mu u kacenne pyi mii & me,
fo ndemu ka fworo mu i ke.

15Li si n-ja n-ta Onezimu a 1dha mu na tére nim-
bilere e, si ndru nkwd mpyi nd mu i fo teekwombaa.
16 U saha sin-pyi mu biliwe kanna me, u si n-pwéro
biliwe na, u si n-pyi mu cinmpworo. U kyal'a tdan
mii a sél'e, nka u kyal'a yaa li taan mu & ma toro
mii na, paha na ye u nye mu wu, maa mpyi Kafooni
Yesu wu mu. 17 Nye kampyi mii a sii mu cinmpworo
ma taanna nd Kile kuni i, mii n'a mpyi a sha mu
yyére, mu mpyi na si mii ci pnwo cupgkanni ndemu
na ke, miinalicaamu 4, Onezimu ka no muna, ma
a u cli a pnwo amuni. 18U aha nta u a kakyara pyi
mu 4, lire nye me mu fwoo ka nta u na, mii si cyire
puni to. 19 Mii Poli yabilini cyege k'a mpe jwumpe
puni séme na mii si mu fwohigii puni to, mii sl na
wuuni jdara mu na me, lir'a li cyée na mii fwoo nye
mu na, naha na ye mii a mu le Kile kuni i.

20 Mii cinmpworor)i, mii la nye ma a lire kacenni
ningkinni pyina a Kafooni Yesu kurugo, ma a maban
le miiiKirisita wwoneege e. 21 Mii ali cé na nde mii
a cya mu 4 ke, na mu silire pyi mii 4. Lire kurugo
mii & nge letereni tuugo mu 4. Mii mu a teen na l'e

na mii a jwo a kuurno cyage nkemu na ke, mu si li
pyin-toro kuru cyage taan.

22 Nye ta na bashonge bégeli, mii a teen ndl'e, Kile
si yii pareyi shwo pi i mii cye yaha mii i sa fworo
mu na.

Fwuwyi nizanni

23 Epafirasi u naha naha nd mii i kasugi i Yesu
Kirisita mege kurugo ke, u @ mu shéere. 24 Mii
baarapyineebii Marika na Asitariki nd Demasi na
Luka a mu shéere mu.

25 Kafoopi Yesu Kirisita u nwo yii na, u u jwo le
yii 4.

